Башкортстан республикасының Мәгариф министрлыгы

7 – Т − 2019
ТЕСТ
1. “Идегәй” әсәре нинди дастан?

а) Мәхәббәт дастаны

ә) Алыплар турында дастан

б) Тарихи дастан

2. “Ишеттем мин кичә: берәү җырлый,

Чын безнеңчә матур, милли көй;

Башка килә уйлар төрле-төрле, −

Әллә нинди, зарлы моңлы көй”. Бу юллар кемнең һәм нинди әсәреннән?

а) Н. Исәнбәт “Син сазыңда уйнадың”

ә) Г. Тукай “Милли моңнар”

б) Ш. Бабич “Язгы җыр”
в) Дәрдемәнд “Ятам кайчаклары моңлап”

3. Кем Дагестан педагогия техникумында укытучы булып эшли, ә аннан, энесе партия хезмәткәре Камил Тахтамышевның чакыруы буенча Самаркандка килеп, андагы педагогия институтында лекцияләр укый, тәрҗемәче булып эшли?
а) Һ. Такташ                                      б) Х. Туфан

ә) Н. Думави                                     в) Г. Тукай

4. Гариф белән Газизә образлары Ш. Камалның нинди әсәреннән?

а) “Сулган гөл”                           б) “Сукбай”

ә) “Буранда”                                в) “Акчарлаклар”
5. Әсәрдә сөйләнәчәк тарихтан бик күпкә элек булган вакыйгаларны ниндидер максат белән әсәр башында сөйләп кую нинди сюжет элементына хас?
а) Пролог                         б) Төенләнеш

ә) Эпилог                         в) Кульминация

6. Үзара хәбәрлекле мөнәсәбәттә торган сүзләрне билгеләгез.

а) китапны уку                     б) килдек, ләкин күрмәдек

ә) китап өстәлдә                 в) суык көн

7. Үзара тезүле бәйләнештә торган сүзләрне билгеләгез.

а) яңа смортфон                    б) килдем дә күрдем

ә) ярышлар үтте                    в) абыем армиядә

8. Түбәндәге сүзләр тезмәсе арасыннан сүзтезмәне билгеләгез.

а) мин укып утырам                           б) бу сүзлек

ә) ак һәм кара                                      в) Башкортстан Республикасы

9. Хәбәрлек сүз сүзтезмәне билгеләгез.

а) хат кесәдә                                    б) сезгә тиеш

ә) күп нәрсә                                      в) безгә уңай

10. Боерык җөмләне билгеләгез.

а) Бик ашыгып барма, улым! 

ә) Сүзнең көче искиткеч зур икән?! 

б) Нәрсә, Дәрҗия апа?

в) Абый, керим инде, ә?! 

Башкортстан республикасының Мәгариф министрлыгы

8 – Т − 2019
ТЕСТ
          1. “Бакчада гөлләр ал икән,
Гөлдә былбыл бар икән?
Кашы кара, буе зифа,
Галиябану, сылуым иркәм,
Кемгә насыйп яр икән?” Бу юллар кемнең һәм нинди әсәреннән?
а) М. Фәйзи “Галиябану”                    б) Г. Исхакый “Зөләйха”

ә) Г. Бәширов “Намус”                        в) Ф. Әмирхан “Хәят”

2. Ш. Камалның туган ягын дөрес билгеләгез.

а) Мордва республикасы, Пешлә авылы; 
б) Татарстан республикасы, Казан шәһәре;
г) Мордва республикасы, Сыркыды авылы.
3. Һ. Такташ “Алсу” поэмасында нинди образны түбәндәге сыйфатлар белән бизи ?
“Үзе көлә,
Үзе сөйкемле,
Үзе усал,
Үзе болай бер дә
Усал түгел кебек шикелле...”.

а) Алсуны                                       б) Автор образын
ә) Газзәне                                       в) Профессор образын
4. Әдәби әсәрдә сурәтләнгән вакыт һәм урын бөтенлеген нинди термин белән атыйлар?
а) Топос                             б) Хронотоп

ә) Тема                               в) Проблема

5. Кайсы әсәр Н. Фәттахныкы түгел?

а) “Сызгыра торган уклар”                       б) “Бала күңеле далада”

ә) “Итил суы ака торур”                           в) “Рәшә”
6. Нәрсә ул диалог?

а) кешенең ялгыз чактагы сөйләшүе  б) ике яки берничә кешенең үзара сөйләшүе
ә) берничә кешенең үзара сөйләшүе  в) аерым кешенең диалог эчендәге сүзләре
7. Нәрсә ул монолог? 

а) аерым кешенең диалог эчендәге сүзләре  б) берсе дә түгел
ә) кешенең ялгыз чактагы сөйләшүе             в) кешенең күмәк сөйләшүдәге репликасы
8. Нәрсә ул туры сөйләм?

а) үзгәртелмичә кулланылган чит сөйләм       б) үзгәртелеп кулланылган чит сөйләм
ә) сөйләүченең үз сүзләре                                 в) автор сөйләме

9.Теркәгечле тезмә кушма җөмләләрдә гади җөмләләрне бәйләүче тезүче теркәгечләрдән кайсылары гына катнаша?

а) җыючы теркәгечләр генә                            б) бүлүче теркәгечләр генә

ә) каршы куючы теркәгечләр генә                 в) барысы да

10.Теркәгечсез тезмә кушма җөмләләрдә гади җөмләләрне бәйләүче чаралардан кайсылары гына катнаша?

а) санау интонациясе генә                          б) икесе дә

ә) каршы кую интонациясе генә                в) көттерү паузасы гына

9 – Т − 2019
ТЕСТ
1. Йосыф Баласагунлы “Котадгу белек” әсәрен кемгә багышлый?
а) Күлтәгингә                                    б) Богра ханга

ә) Билгә каганга                                в) Сөембикәгә

2. К. Галинең “Кыйссаи Йосыф” дастаны нинди чорга карый?

а) Торгынлык чоры әдәбияты
ә) Казан ханлыгы чоры әдәбияты

б) Алтын Урда чоры әдәбияты

в) Болгар-Хәзәр чоры әдәбияты

3. Газәл жанрының традицион тематикасын дөрес билгеләгез.
а) Туган ил                         б) Сугыш

ә) Мәхәббәт                       в) Табигать

4. “Җитсә татлы суга сусамыш ир,
    Курыкмас алдында булса аждәрһа.” Бу юллар кемнең, нинди әсәреннән алынган?
а) К. Гали “Кыйссаи Йосыф”               б) М. Болгари “ Нәһҗел-фәрадис” 
ә) Х. Кятиб “Җөмҗөмә солтан”           в) С. Сараи “Гөлестан бит-төрки”
5. К. Саяди “Бабахан дастан” әсәренең төп геройлары кем?
а) Ләйлә - Мәҗнүн                               б) Хөсрәү - Ширин

ә) Йосыф - Зөләйха                                 в) Таһир - Зөһрә

6. Түбәндәге сүзләрнең берсендә яңгырау тартык бар. Шул сүзне билгеләгез.

а) хат                                   б) кояш

ә) чәчкә                               в) факт

7. Җөмләләрнең берсендә күчерелмә мәгънәдә кулланылган сүз бар. Шуны билгеләргә.

а) Алтын көз җитте.                                      б) Кошлар җылы якка очты.

ә) Агач яфраклары сары төскә керде.          в) Салкын җилләр исә. 

8. Җете кызыл сыйфатында “җете” сүзе аның нинди дәрәҗәсен ясауда катнаша? 

а) кимлек                              б) гади

ә) чагыштыру                       в) артыклык

9. Сүзләр арасында хәбәрлекле мөнәсәбәт булганда, нинди синтаксик берәмлек барлыкка килә?

а) сүзтезмә                            б) синтагма

ә) җөмлә                               в) тезем

10. Кем сабыр, шул эшнең җаен табар. (Мәкаль) Андагы иярчен җөмләнең төрен билгеләгез.

а) иярчен аергыч җөмлә

ә) иярчен хәбәр җөмлә

б) иярчен ия җөмлә

в) берсе дә түгел

10 – Т − 2019
ТЕСТ
1. ““Кәләпүшче кыз” минем элеккеге әсәрләремнән булганга, әлбәттә, күп җирләрендә кимчелекләре бардыр”. Бу юлларның авторы кем?

а) Г. Ибраһимов                              б) Ф. Әмирхан

ә) Г. Тукай                                       в) Г. Исхакый

2.Ф. Әмирханның “Фәтхулла хәзрәт” әсәре нинди жанрда иҗат ителгән?

а) Мәсәл                                   б) Повесть

ә) Хикәя                                   в) Роман

3. “Татар шагыйрьләре” дигән хезмәт авторын дөрес билгеләгез.
а) Г. Тукай                                      б) Җ. Валиди

ә) Г. Ибраһимов                             в) Ф. Бурнаш

4. “Миллионер-алтынчы онытыла, шагыйрь … телдә. Карт буын да, яшь буын да белә”. Кем турында С. Хәким шулай дигән?
а) Дәрдемәнд                 б) М. Гафури

ә) С. Рәмиев                   в) Г. Тукай

5. Чынбарлык вакыйгаларын сурәтләү аша, аның нигезләрен тәнкыйтьләүгә йөз тоту нинди реализм төренә хас?
а) Магик реализм                                    б) Тәнкыйди реализм 

ә) Мәгърифәтчелек реализм                   в) Социалистик реализм

6. Без аңардан икеләтә артык сораячакбыз. (Р.Ишморат) Җөмләдәге “икеләтә” сүзе кайсы сүз төркеменә карый?

а) сан                                      б) фигыль

ә) рәвеш                                 в) модаль сүз

7. Синтаксик юл белән нинди сүзләр ясала?

а) тамыр һәм ясалма                     б) кушма, парлы һәм ясалма

ә) кушма һәм парлы                     в) бары тик парлы

8. Дәвам итегез: Язмада барлык теркәгечләр дә...

а) кушып языла

ә) да/дә, та/тә теркәгечләре генә кушып языла

б) аерым языла

в) сызыкча аша языла

9. “Кыз көлеп җибәрде” җөмләсендәге хәбәрнең төрен билгеләгез.

а) тезмә хәбәр                          б) гади хәбәр

ә) кушма хәбәр                       в) парлы хәбәр

10. “Үз чәчкәнеңне үзең ур”(Мәкаль) җөмләсендә иярчен җөмләнең төрен билгеләгез.

а) иярчен тәмамлык җөмлә

ә) иярчен ия җөмлә

б) вакыт җөмлә

в) аергыч җөмлә

11 – Т − 2019
ТЕСТ

1. “Мин хәзер чын мәгънәсендә хәрби обстановкада, алгы сызыкта еш булам. Дошманның ут нокталары яныннан ук, кулыма автомат тотып, бик хәтәр урманнар, сазлыклар һәм мәгарәләр аша узам. Хәрби корреспондент булу тыныч кына бер эш түгел, бер үк вакытта сугышырга да, язарга да туры килә”. Бу сүзләрнең авторы кем?
а) М. Җәлил                                б) М. Кәрим

ә) Ф. Кәрим                                 в) А. Алиш.

2. М. Җәлил иҗатын кем тирәнтен өйрәнгән?

а) Г. Ибраһимов                               б) Р. Мостафин

ә) М. Гайнетдинов                           в) Н. Исәнбәт
3. “Көз иде... Җирнең шушындый

      Күңелсез чагы иде”. Бу юллар Х. Туфанның нинди әсәреннән?
а) “Авырган минутларда”                   б) “Каеннар сары иде”

ә) “Хәят”                                               в) “Тынма, давыл!”

4. Зөфәр Сабитов образын тудырган язучыны дөрес билгеләгез.

а) Г. Бәширов                                   б) М. Мәһдиев

ә) Ә Еники                                        в) Ф. Хөсни

5. Әдәбият белемендә әдәби әсәрнең нигезенә салынган төп фикер, икенче төрле әйткәндә, әсәрдә күтәрелгән мәсьәләләрнең чишелешеннән килеп чыккан нәтиҗә нинди термин белән йөртелә?
а) Тема                               б) Проблема

ә) Идея                               в) Фабула.

6. Ашъяулык сүзендә сузык һәм тартык авазлар санын билгеләгез.

а) 4 сузык, 4 тартык

ә) 4 сузык, 5 тартык 

б) 3 сузык, 4 тартык

в) 3 сузык, 5 тартык

7. Әйтелеш белән язылыш арасында аерма булган төркемне билгеләгез.

а) кош, иртән, китап

ә) унбиш, төнге, тозсыз

б) беренче, курчак, күгәрчен

в) гөлбакча, әкрен, үзара

8. Түбәндәге җөмләләрнең берсендә хәбәрлек сүз бар. Шул җөмләне билгеләгез.

а) Син хәзер үк мәктәпкә бар.

ә) Килгәннәр бит бар да.

б) Аңа әйтәсе сүзем бар да, тик тартынам.

в) Барсаң бар инде.

9. Мәкальләрнең кайсысы тезмә кушма җөмлә формасында бирелгән?

а) Килбәте нинди, күләгәсе шундый.

ә) Кәкре белән бөкре – икесе бертуган.

б) Аз да җитә, күп тә бетә.

в) Ни юк булса, шул тансык.

10. Җөмләнең иярчен кисәкләренә кермәгәнен билгеләгез.

а) аергыч

ә) эндәш сүз

б) аныклагыч

в) тәмамлык 

Сочинение темалары

7 – Т – 2019
1. Бар иде бер шагыйрь...(Г. Тукайның тормышы һәм иҗаты буенча).

2. Бәхет табылыр микән? (Ш. Камалның тормышы һәм иҗаты буенча).

3. Балачагым һаман хәтердә (Һ. Такташ тормышы һәм иҗаты буенча).

4. Җылы сүз – җан азыгы.

5. Йөрәкләргә кереп калган җыр.

8 – Т – 2019
1. Дастаннарда чал тарих (“Идегәй” дастаны буенча).
2. Сәхнәдә аяныч мәхәббәт (М. Фәйзинең “Галиябану” әсәре буенча).
3. Киләчәккә хатлар барамы? (Һ. Такташның “Киләчәккә хатлар” поэмасы буенча).

4. М. Җәлилнең “Сандугач һәм чишмә” балладасында кеше һәм табигать бәйләнеше.

5. Егет кешене кыюлык бизи.

9 – Т – 2019
1. Кол Галинең “Кыйссаи Йосыф” поэмасында Зөләйха образы.

2. Гүзәл бер мәхәббәт кыйссасы (Котбның “Хөсрәү вә Ширин” әсәре буенча).

3. Сарайда сайраган сандугач (С. Сараи иҗаты буенча).
4. Белемле булуың мең артык...
5. Туганнарның кадерен белик ...
10 – Т – 2019
1. Г. Исхакыйның “Ике йөз елдан соң инкыйраз” әсәрендә милләт язмышы.
2. Г.Ибраһимовның “Яшь йөрәкләр” әсәрендә аталар һәм балалар мөнәсәбәте.

3. Ш. Камалның “Акчарлаклар” әсәрендә халыклар дуслыгы темасы. 

4. Әни сүзе уелгандыр йөрәкләргә...
5. Туган җирем турында уйларым.

1. Кеше җиргә бәхет өчен килә (Г. Исхакыйның “Көз” повесте буенча).
2. Өзелгән бер җыр эзеннән... (М. Җәлил иҗаты буенча).

3. Ф.Кәрим иҗатында яшәү һәм үлем фәлсәфәсе.

4. Тоткынлыкта туган моң (Х. Туфан иҗаты буенча).
5. Изге һөнәр ияләре... 
Башкортстан республикасының Мәгариф министрлыгы

Филологик анализ өчен текстлар

Бытбылдык
Бытбылдык, диңгезгә кереп, барча җан-җанвар, кош-кортка: “Мин хәзер бу диңгезне яндырам”, − дип мактанды.

Бу − простой хәбәр түгел: шул ук сәгатьтә бөтен җир йөзенә, су төпләренә, урман араларына таралды. Барча су падишаһлыгының халкына зур хәвеф төште; һавага карасаң, көтү-көтү кошлар килә; урманнан гөруһ-гөруһ хайваннар шәһәрдә пожар булганда халык җыелган шикелле җыелалар, һәрберсе: “Диңгез ни төсле булып янар икән?” − дип уйлыйлар иде.

Бу хәбәр авылдагы, шәһәрдәге кешеләргә дә таралган булырга кирәк. Кешеләр дә, бер кулларына кашык, икенчесенә икмәк тотып, балык шурпасы ашарга, берсен-берсе егып, таптап, ашыгып чабалар.

Тамашачылар килеп бетте; һәркем, телсез кеше шикелле, тавышсыз-тынсыз диңгезгә күзен текәп тора иде.

Тик кайсы арада пыш-пышкына: “Менә диңгез кайный башлар, менә янар”, − дигән тавышлар ишетелә иде.

Кешеләр, хайваннар, кошлар көтәләр, көтәләр, көтү уттан да эссерәк булып эчләрен яндыра.

Аптырагач, бер-берсенә: “Ичмасам, кайный башламадымы?» − диләр иде. Диңгез исә янмый да, кайнамый да. Ахырда ни булды? 

Бытбылдык оятыннан күзен йомып очып китте. Дөньяга даны чыкты, әмма диңгез янмады. 

                                                                                                                 Г. Тукай

Тылсымлы сарайлар
Борын-борын заманда карт белән карчык яшәгән. Аларның булган Ибрай исемле бик акыллы, бик зирәк бер уллары. Ел үсәсен көн үсеп, малай буын ныгыта да әти-әнисенең каршына килә: 

− Әткәй, әнкәй, миңа фатихагызны бирегез. Юлга чыгам, − ди ул. Дөнья гизәрмен, зиһенемне чарлармын, акыл җыярмын. Күңелемнең каен тузыдай ап-ак чагы, анда берни язылмаган. Күргәннәремне хәтер дәфтәремә теркәрмен.

− Ярар, улым, − дигән изге күңелле ата-ана.

Чыгып киткән Ибрай юл капчыгын җилкәсенә асып. Бер көмеш сарай янына килеп туктый ул. Сынавын үтеп, сарай эченә уза. Сары көзләрне, карлы кышларны шушы көмеш сарайда гыйлем өйрәнеп үткәрә Ибрай. Инде моннан да артыграк белү мөмкин түгелдер дип уйлый ул, ләкин аңа көмеш сарайдан чыкканда болай диләр:

− Бездә әле син бик аз өйрәндең. Хәзер инде алтын сарайга юл тот. 

Ибрай тагын сәфәр чыгып китә. Бара торгач барып җитә алтын шәһәргә. Аның каршысына алтын сакаллы карт килеп чыга.

− Әнә өстәлдәге өч калын китапны күтәреп бусага аша үтә алсаң, алтын сарайга кергәнеңне сизми дә калырсың. 

Алай итеп тотынып карый Ибрай, болай итеп ябышып карый: юк, китаплар селкенмиләр дә. “Күтәрә алмагач, ичмасам, берәр битен укып карыйм әле”, − дип, Ибрай китапның тышлыгын ачып җибәрә һәм дөньясын оныта. Ә китапның соңгы битен япканда, башын калкытып караса, үзен алтын сарай эчендә күрә. 

Сөенеченнән нишләргә белми Ибрай. Шул көннән башлап, тирән диңгезгә – гыйлем диңгезенә чума. Бөтен нәрсәне белә башлагач кына укудан туктый. Хәер, алтын сарайда өйрәнелеп бетмәгән хикмәтләр күп әле дөньяда. Ул серләрне үзеңә ачарга кирәк. Шул серләрне ачар өчен тылсымлы ачкыч тоттырып чыгаралар алтын сарайдан. Уйлан, иҗат ит һәм тылсымлы ачкычыңны яңа буыннарга тапшыр. 

                                                                                                   Ф. Яруллин

Әни сүзен тыңламасаң

Сабый чак, уенга ашкынып тора торган чагым. Кич белән авыл балалары балалар бакчасындагы атынгычларда атынырга җыела. Кайсы берләребез туп та типкәли. Кызык инде безгә.  Әмма ул чагында уенга ашыкмаган булсам… Әнинең күрше апаларга нәрсәдер сорарга кереп киткәненнән файдаланып чыгып сыздым. Ә бит шул көнне генә әни: “Бүген өйдә торырсың”, − дип кисәтеп куйган иде. “Әнинең өйдә булмавы шәп булды әле бу”, − дип югароч кызлары белән бакчага чаптык. Әмма анда нигәдер беркем дә юк иде. Аптыраган рәвештә клуб асфальтына киттем. Ул юллардан үзем генә йөргәнем булмагач, шүрләтте инде. Әмма барыр юлымны дәвам итеп, зур капкадан чыктым.

Шулвакыт каршыма ниндидер ут күренде. Бөтен тирәне яктылыкка күмеп килгән нәрсәнең − камаз булганын күземне ачкач кына белдем. Мин уянганда агачлар тирәсендә ята идем. Янымда бер кеше дә калмаган. Өйләренә таралып беткәннәр ахры дип, җирдән тордым. Шулчак якында яшәүче бер апа, мине күреп алып, йөгереп яныма килде. Баксаң, теге камазның шофёры исерек булган, әгәр мин йөгереп өлгермәгән булсам…

Йөрәк чыгар дәрәҗәдә типте шулчакта. Куркуымнан калтырана-калтырана өйгә кайттым. Минем кайтуымны көтеп, йокларга да ятмаган әнием ни булганын тиз аңлап алды. Юк, ул мине орышмады, тиргәмәде дә. Ә кыска итеп кенә: “Үзең нәтиҗә яса, балам” − диде. Инде ничә еллар шул хәлгә нәтиҗә ясап киләм. Бу вакыйгага байтак вакыт узса да, теге ут һаман күзалдымда тора, әниемнең әйткән сүзе дә колакта яңгырый. Әниләрнең сүзенә һәрвакыт колак салырга кирәк. Юкса, минем кебек хәлгә төшүегез ихтимал… 

                                                                              Матбугат битләреннән

Кемгә сөйлим серләремне?
Кемгә сөйлим серләремне,
Йөрәгем ялкын кебек,
Ялкынланган йөрәгемә
Берәү бик якын кебек.

Аның өчен кырлардагы
Чәчәкләр җитмәс кебек,

Чәчәкләр дә йөрәгемне

Аңлатып бетмәс кебек.
Ул үзе дә төн йокысыз

Мине уйлыйдыр кебек...
Янып сөймәсәң, яшьлекнең
Яме булмыйдыр кебек.

                                           Ф. Кәрим

Илдә ниләр бар икән?
Тышта ниләр бар икән:

Юллар зәңгәр кар микән?

Боз тәрәзә алсулана,

Пожар микән, таң микән?
Тышта ниләр бар икән?
Бездә дә таң тугандыр,
Инде ул да торгандыр,
Бергә чаклар исенә төшеп,
Күңелләре тулгандыр...

Бездә дә таң тугандыр.
Уйлыйдыр ул: «Сау микән,
Эче тулы зар микән?

Хәсрәтләрен таратырга

Тәмәкесе бар микән?

Исән микән, сау микән?»
Аклы киемен кигәндер,

Бәлки, кайтыр дигәндер,

Зәңгәр карны ера-ера

Вокзалларга килгәндер...

Бәлки, табылыр дигәндер..
Илдә ниләр бар икән:
Юллар зәңгәр кар микән?

Һавадагы алсу шәүлә

Пожар микән, таң микән?

Илдә ниләр бар икән?

                                    Х. Туфан
